Fforymau Adolygu Gwasanaethau LCA 2025
Cwestiynau Cyffredin – Cymru
Cwestiwn: Wrth wneud cais ar-lein, unwaith y byddwch wedi sefydlu cyfrif, a allwch chi ddewis pa flwyddyn academaidd yr hoffech wneud cais amdani? Gan y bydd 2024/25 a 2025/26 ar gael ar yr un pryd, a yw'n seiliedig ar yr hyn a roesoch i mewn fel dyddiad cychwyn eich blwyddyn academaidd?
Ateb: Ar gyfer LCA mae gennym sgriniau sy'n nodi dyddiad dechrau'r tymor ac ar gyfer GDLlC rydym yn cofnodi dyddiad dechrau'r cwrs, o'r fan honno mae’r rhesymeg sydd wedi'i chynnwys yn SF yn paratoi sgriniau'r flwyddyn academaidd berthnasol. Yn dibynnu ar yr adeg o'r flwyddyn bydd gennym ddwy flynedd academaidd ar agor, er enghraifft pan fyddwn yn lansio 2025/26 eleni gall cwsmeriaid barhau i wneud cais ar gyfer 2024/25 hyd at y dyddiad terfyn perthnasol.
Cwestiwn: A all dysgwyr newid eu Canolfan Ddysgu ar eu cyfrif ar-lein ar ôl iddynt wneud cais os ydynt yn penderfynu mynd i'r coleg yn hytrach na'r ysgol er enghraifft?
Ateb: Na, unwaith y cyflwynir cais, ni allant newid yr LC. Byddai angen iddynt ffonio CMC.
Cwestiwn: A fyddwn yn annog dysgwyr lle maent wedi dechrau ond heb gwblhau eu cais?
Ateb: Os bydd dysgwr yn dechrau ar-lein yna'n stopio, ni fydd yn cael ei annog i fynd yn ôl ar-lein i orffen ei gais. 
Cwestiwn: A fydd cais a ddechreuwyd yn rhannol yn cael ei ddileu ar ôl cyfnod penodol o amser os na chaiff ei gwblhau?
Ateb: Bydd, byddant yn cael eu dileu os cânt eu cychwyn ac ni chânt eu cwblhau ar ôl yr amserlen berthnasol.
Cwestiwn: A allwch egluro na all efeilliaid wneud cais ar-lein; bydd yn rhaid i un wneud cais ar bapur oherwydd rhannu manylion personol?
Ateb: Wrth greu cyfrifon yn y Porth Cwsmeriaid ni fydd yn gadael i'r ail efaill greu cyfrif a bydd yn eu hysgogi i ymgeisio ar bapur.
Cwestiwn: Os ydynt yn gwneud cais ar bapur, a allant greu cyfrif i lanlwytho tystiolaeth? Neu a oes yn rhaid i chi gadw ar yr un llwybr ag y defnyddiwyd i ymgeisio?
Ateb: Gall, os yw'r defnyddiwr yn creu cyfrif ar ôl iddo wneud cais ar bapur, yna dylai allu defnyddio'r opsiwn lanlwytho generig.
Cwestiwn: Ai ar bapur yn unig y mae'r ffurflen CYI (incwm y flwyddyn gyfredol) ar gael i'w chwblhau? Neu a ellir gwneud hyn ar-lein?
Ateb: Papur yn unig yw hwn.
Cwestiwn: Nid yw ceisiadau ar gael mewn ieithoedd lluosog – a ellid defnyddio generadur Deallusrwydd Artiffisial i gyfieithu?
Ateb: Bydd ymchwil pellach i hyn.
Cwestiwn: A all dysgwyr ddiweddaru neu newid gwybodaeth bersonol ar y cais ar-lein fel cyfeiriad?
Ateb: Gallant, gallant newid eu manylion personol ar-lein. E-bost, cyfeiriad, rhif ffôn symudol ac ati. 
Cwestiwn: Pryd yw'r amser gorau i dynnu myfyrwyr blwyddyn 14 nad ydynt wedi dychwelyd i ddysgu o'r porth?
Ateb: Mae'r treiglo awtomatig fel arfer yn digwydd ym mis Mehefin, felly gallwch dynnu myfyrwyr na fyddant yn dychwelyd i ddysgu yn y flwyddyn academaidd nesaf unrhyw bryd ar ôl i'r treiglo awtomatig ddigwydd.
Cwestiwn: Os caiff myfyriwr ei wahardd o'r ysgol neu goleg a ddylai barhau i gael ei LCA am yr wythnos honno? 
Ateb: Gan fod gwaharddiad yn absenoldeb awdurdodedig, dylid dilyn y rheol 2 ddiwrnod. Os bu'r myfyriwr yn mynychu'r ysgol neu'r coleg yn llawn am 2 ddiwrnod neu fwy yn yr wythnos y'i gwaharddwyd, yna dylid ei dalu.
Cwestiwn:  Mae myfyrwyr Blwyddyn 11 yn dechrau mynd ar absenoldeb astudio felly nid yw lansiad diwedd mis Ebrill yn ddelfrydol (mae’r ffenestr ymgysylltu wyneb yn wyneb wedi pasio).
Ateb:  Mae deunyddiau hyrwyddo wedi bod ar gael ers mis Chwefror, Byddem yn awgrymu cysylltu â rieni drwy Parent Pay (neu debyg) i sicrhau eu bod yn ymwybodol o LCA a sut i wneud cais ac ati.
Cwestiwn:  A ellir dal i dalu myfyrwyr os ydynt yn absennol o'r ysgol neu goleg yn y tymor hir?
Ateb:  Yn unol â’r canllawiau, gyda thystiolaeth gallwch dalu am 3 wythnos, ar ôl hynny os nad yw’r myfyriwr yn gallu cymryd rhan mewn unrhyw ddysgu byddai angen i chi roi’r gorau i dalu nes ei fod yn gallu dychwelyd i ddysgu, boed hynny ar-lein neu yn yr ysgol neu’r coleg.
Cwestiwn:  Os yw myfyriwr wedi bod yn camymddwyn, a allwn ni atal y LCA?
Ateb: Lwfans ar sail presenoldeb yw LCA a dylai ymddygiad gael ei reoli gan yr ysgol neu'r coleg.
Cwestiwn:  Hyd at ba bwynt ydyn ni’n parhau i gadarnhau presenoldeb myfyrwyr blwyddyn 13 sy’n gadael eleni?
Ateb: Dylech barhau i gadarnhau presenoldeb yn wythnosol hyd at wythnos eu harholiad diwethaf. Ar ôl hynny dylech eu nodi fel ar wyliau bob wythnos tan ddiwedd y flwyddyn.
Cwestiwn: Os bydd myfyrwyr yn gwneud cais ar-lein, pryd fydd dyddiad derbyn eu cais?
Ateb: Bydd hyn pan fyddant yn cadw neu'n cyflwyno eu cais am y tro cyntaf.
Cwestiwn: A all myfyrwyr wneud newidiadau i'w manylion personol ar-lein?
Ateb: Gallant.
Cwestiwn: A all myfyrwyr lanlwytho copi o'u tystysgrif geni?
Ateb: Gallant.

